Гуырдзыстоны органон закъон
Паддзахадон æвзаджы тыххæй
Гуырдзыстоны 2017 азы 13 октябры конституцион закъон №1324 – веб-фарс, 19.10.2017аз.
Гуырдзиаг æвзаг Гуырдзыстоны историон-культурон бындарад æмæ уый паддзахаддзинады æнæмæнгхъæугæ бадзырд у. Уый Гуырдзыстоны алы æмбæстаджы æппæтпаддзахадон исбон у. Гуырдзыстоны паддзахад йæ алы функцийы ацы æвзагыл æххæст кæны, хъахъхъæны йæ æмæ йæ бæрæг кæны, куыд паддзахадон æвзаджы, функционирады æмæ райрæзты политикæйы. 
Гуырдзыстоны паддзахад, æмрæстæджы, хъахъхъæны æмæ фидар кæны бæстæйы æвзæгты æмæ культурæты æмуæвынады æмæ гармоникон рæзты æнусты дæргъы уæвæг традицийы. Уый æнæруадзгæйыл нымайы кæцыфæнды æвзаджы ‘рдæм æдзыддзинады равдисын, Гуырдзыстоны æмбæстаджы æвзагон барты бафхæрын æмæ скъуыддзаг кæны паддзахадон æвзагон политикæйы конституцион принципты ныхмæ архайды.    
Сæр I
Иумæйаг уагæвæрдтæ
 Статья 1. Закъоны регулирады сферæ 
1. Ацы закъон фидар кæны паддзахадон æвзаджы конституцион статусы, бæлвырд кæны уымæй спайда кæныны æмæ хъахъхъæды барадон бындурты, уаг дæтты паддзахадон æмæ æнæпаддзахадон æвзæгты функционирадимæ бастгонд барадон æмахастытæн.   
2. Ацы закъон парахат кæны Гуырдзыстоны æмбæстагыл, Гуырдзыстоны статусы уæвæг æмбæстонады нæуæвæг гоймагыл, æмбæстонады нæуæвæг гоймаг æмæ æндæрбæстагыл.  
3. Ацы закъон нæ парахат кæны хи æмахастытыл.  
Статья 2. Паддзахадон æвзаджы тыххæй Гуырдзыстоны закъондæттынад  
1. Паддзахадон æвзаджы тыххæй Гуырдзыстоны закъондæттынад арæзт цæуы Гуырдзыстоны Конституцийæ, Гуырдзыстоны æхсæнадæмон бадзырдты æмæ фидыдты, ацы закъоны æмæ æндæр закъондæттæн æмæ закъондæлбары нормативон актытæй. 
2. Паддзахадон æвзагон политикæйы сæйраг æрдæмадты бæрæг кæны Гуырдзыстоны Парламент.  
Статья 3. Закъоны спайдагонд терминты æмбарынад  
Ацы закъоны спайдагонд терминтæн ис ахæм нысаниуæг:  
а) паддзахадон æвзаг – æвзаг (æвзæгтæ), кæцыйæн (кæцытæн) ацы статус Гуырдзыстоны Конституцийæ у лæвæрд  æмæ кæцы (кæцыты), историон традицимæ гæсгæ, паддзахадон хицауады сæххæсты æмæ Гуырдзыстоны æмбæстæгты, æндæр физикон æмæ юридикон гоймæгты æмахасты сæйраг мадзал у; 

б) æнæпаддзахадон æвзаг – паддзахадон æвзаджы йеддæмæ, кæцыфæнды æвзаг, кæцыйæ Гуырдзыстоны æмбæстæгтæ æмæ Гуырдзыстоны цæрæг æндæр гоймæгтæ сæрмагонд царды  кæнæ æхсæнады пайда кæнынц;  
в) национ чысылдæр хæйтты æвзаг – æнæпаддзахадон æвзаг, кæцыйæ, традиционæй, пайда кæны Гуырдзыстоны бæрæггонд территорийыл компактонæй цæрæг Гуырдзыстоны æмбæстæгтæ;  
г) литературон æвзаг – паддзахадон æвзаджы чиныгон, нормативон хуыз, кæцы пайдагонд цæуы официалон-хъуыддагон æмахастыты, ахуырады, зонады, культурæйы, массивон коммуникацийы алы сферæйы;  
д) паддзахадон æвзаджы Департамент – æхсæнадон барады юридикон гоймаг, кæцыйы куыстады паддзахадон контролы æххæст кæны Гуырдзыстоны хицауад. Уый у паддзахадон æвзаджы конституцион статусы хъахъхъæды æмæ популяризацийы, гуырдзиаг литературон æвзаджы нормæты æмæ специалон терминты сбæлвырды æмæ æрфидар кæныны ифтонггæнæг æмæ паддзахадон æвзаджы иууон политикæйы æххæстгæнæг орган; 

е) паддзахадон æвзаджы иууон программæ – паддзахадон æвзаджы райрæзыны, технологон ифтонгады, нормализацийы æмæ стандартизацийы сæйраг æрдæмадты бæрæггæнæг иууон документ, кæцыйы бакусдзæн паддзахадон æвзаджы экспертты къамис æмæ йæ паддзахадон æвзаджы Департаменты бавдыстæй фидар кæны Гуырдзыстоны хицауад;   
ж) транслитераци – иу æвзаджы фонемæйы (зæлы) иннæ æвзаджы фыссынады нысанæй адæттын. 
Статья 4. Паддзахадон æвзаджы статус  
1. Гуырдзыстоны Конституцийы 2-аг статьяйы 3-аг пунктмæ гæсгæ, Гуырдзыстоны паддзахадон æвзаг у гуырдзиаг, фæлæ Абхазийы Автономон Республикæйы – афтæ-ма абхазаг дæр.  
2. Паддзахад Гуырдзыстоны æнæхъæн территорийыл ифтонг кæны паддзахадон æвзаджы конституцион статусы хъахъхъæды.  
3. Паддзахад æдзухæй ауды картвелаг æвзæгты  æмæ ныхасздæхты бахъахъхъæныныл æмæ сахуыр кæныныл, куыд паддзахадон æвзаджы цардуагон ахсджиагдæр уавæрыл.    
Гуырдзыстоны 2021азы 2 ноябры Органон закъон №966 – веб-фарс, 05.11.2021аз.
Статья 5. Паддзахадон æвзаджы хъахъхъæныны гарантитæ  
1. Паддзахадон æвзаджы хъахъхъæды, функционирады æмæ рæзынады сæйрагдæр гаранти у паддзахад.  
2. Паддзахадон æвзаджы хъахъхъæды гарантитæ сбæлвырдгонд сты Гуырдзыстоны Конституцийæ, ацы закъонæй æмæ æндæр закъондæттæн акттæй.  
3. Паддзахадон органтæ æмæ муниципалитеттæ паддзахадон æмæ æхсæнадон царды алы сферæйы сифтонг кæндзысты паддзахадон æвзаджы функционирады æмæ уый сыгъдæгдзинады бахъахъхъæнынæн æнæмæнгхъæугæ организацигонд æмæ материалон-техникон уавæрты скæнын.  
4. Паддзахад сифтонг кæндзæн паддзахадон æвзаджы иууон программæйы сæххæст кæныны.  
Гуырдзыстоны 2020 азы 15 июлы Органон закъон №6871 – веб-фарс, 28.07.2020аз.
Статья 6. Паддзахадон æмæ æнæпаддзахадон æвзæгты спайда кæныны гарантитæ  
1. Паддзахад сифтонг кæндзæн паддзахадон æвзаджы сахуыр кæнын æмæ спайда кæнынæн æмбæлон уавæрты сразыны.  
2. Гуырдзыстоны æмбæстаг, Гуырдзыстоны иумæйаг административон кодексмæ гæсгæ, ифтонггонд у æхсæнадон информацийæ паддзахадон æвзагыл, уыцы цауæй дарддæр, кæд æхсæнадон информаци æнæпаддзахадон æвзагыл у хъахъхъæдгонд.  
3. Æхсæнадон кусæг, Гуырдзыстоны закъондæттынадмæ гæсгæ, ифтонггонд у куыстуатон информацийæ паддзахадон æвзагыл. 
4. Æхсæнадон кусæг хæсджын у зона паддзахадон æвзаг.   
5. Паддзахад сифтонг кæндзæн æхсæнадон куыстуаты кусæджы паддзахадон æвзаджы сахуыр кæныны амалдзинадæй.   
6. Æнæпаддзахадон æвзаджы пайда кæнын сæрибар у, кæд уымæй арæнгонд нæ цæуы паддзахадон æвзаджы конституцион статус.  
Статья 7. Ахуырады æвзаг  
1. Паддзахад сифтонг кæндзæн рагафоны æмæ скъолæагъоммæ хъомылады æмæ ахуырады, иумæйаг, профессион æмæ уæлдæр ахуырады паддзахадон æвзагыл райсын. Ахуырады æнæпаддзахадон æмæ национ чысылдæр хæйтты æвзагыл райсыны фарста регулиргонд цæуы Гуырдзыстоны закъондæттынадæй.  
2. Гуырдзыстоны территорийыл Гуырдзыстоны закъондæттынадæй сфидаргонд фæткæй сырæзгæ æнæгуырдзиагæвзагон иумæйагахуырадон уагдоны гуырдзиаг æвзаг (Абхазийы Автономон Республикæйы территорийыл уæвæг æнæабхазагæвзагон иумæйагахуырадон уагдоны – афтæ-ма абхазаг æвзаг дæр), куыд предметы, ахуыр кæнын алкæмæн æнæмæнгхъæугæ у. 
3. Гуырдзыстоны территорийыл Гуырдзыстоны закъондæттынадæй сфидаргонд фæткæй сырæзгæ æнæпаддзахадон уæлдæр ахуырадон уагдон хæсджын у æмбæлгæ гоймæгтæн банхъара гуырдзиаг æвзаджы специалон курсы, фæлæ Абхазийы Автономон Республикæйы территорийыл уæвæг æнæабхазагæвзагон уæлдæр ахуырадон уагдон – афтæ-ма абхазаг æвзаджы специалон курс дæр. 

Гуырдзыстоны 2016 азы 8 июны закъон №5374 – веб-фарс, 24.06.2016аз.

Гуырдзыстоны 2017 азы 23 мартъийы закъон №501 - веб-фарс,  27.03.2017аз.
Статья 8. Паддзахадон æддагон æвзагон политикæйы принциптæ  
Æхсæнадæмон барады нормæты æмæ Гуырдзыстоны æхсæнадæмон бадзырдты æмæ фидыдтæм гæсгæ, паддзахад къух сараздзæн:

а) Гуырдзыстоны арæнты æдде паддзахадон æвзаджы ахуыр кæнын æмæ популяризацийæн; 

б) Картвелологион æмæ абхазологион иртасæнты фæарфдæр кæнынæн;  
в) æмбæлон зонадон æмæ зонадон-популярон литературæйы ахæлиу кæнынæн, зонадон форумты æмæ æхсæнадон мадзæлтты организаци кæнынæн.  
 Сæр II
Паддзахадон æвзаджы спайда кæныны барадон принциптæ  
Статья 9. Гуырдзыстоны æмбæстаджы бартæ æмæ хæстæ æвзаджы спайда кæныны сферæйы  
1. Гуырдзыстоны алы æмбæстагæн бар ис, паддзахадæй æркура паддзахадон æвзаджы бахъахъхъæныны, сахуыр кæныны æмæ райрæзыны æнæмæнгхъæугæ уавæрты скæнын, ацы закъонæй æмæ æндæр закъондæттæн акттæй сфидаргонд гарантиты сифтонг кæнын.    
2. Гуырдзыстоны алы æмбæстаг хæсджын у, Гуырдзыстоны иумæйаг административон кодексы æмæ ацы закъонмæ гæсгæ, паддзахадон æмæ муниципалитеты органтимæ йын æмахастдзинад уа паддзахадон æвзагыл, Гуырдзыстоны закъондæттынадæй сфидаргонд стæмхатт цауы йеддæмæ.   
3. Уыцы муниципалитеты, цыран национ чысылдæр хæйтты минæвæрттæ компактонæй цæрынц, паддзахад сифтонг кæндзæн национ чысылдæр хæйттæм æмбæлгæ гоймаг паддзахадон æмæ муниципалитеты органтимæ ацы национ чысылдæр хæйтты æвзагыл тæлмацгæнæджы æххуысæй æмахастдзинады.    
Гуырдзыстоны 2020 азы 15 июлы Органон закъон №6871 – веб-фарс, 28.07.2020аз.
Статья 10. Гуырдзыстоны æмбæстаджы бар, официалон документ æмæ информаци паддзахадон æвзагыл райсын  
Гуырдзыстоны алы æмбæстагæн бар ис, æркура æмæ закъонæй сфидаргонд фæткæй райса паддзахадон æмæ муниципалитеты органты уый тыххæй уæвæг информаци æмæ официалон документ паддзахадон æвзагыл, уыцы документы къопийы йеддæмæ, кæцы оригиналы æвзагыл лæвæрд æрцæудзæн. 
Гуырдзыстоны 2020 азы 15 июлы Органон закъон №6871 – веб-фарс, 28.07.2020аз.
Сæр III
Паддзахадон æмæ муниципалитеты органты куыстады, официалон хъуыддагкæнынады æмæ тæрхонкæнынады æвзаг   
Гуырдзыстоны 2020 азы 15 июлы Органон закъон №6871 – веб-фарс, 28.07.2020аз.
Статья 11. Паддзахадон æмæ муниципалитеты органты официалон хъуыддагкæнынады æвзаг  
1. Паддзахадон æмæ муниципалитеты органты официалон хъуыддагкæнынад æххæст кæнынц паддзхадон æвзагыл, ацы статьяйы 4-æм пунктæй æркастгонд цауы йеддæмæ.   
2. Паддзахадон æмæ муниципалитеты органты ‘хсæн æмахастытæ æмæ фыссын паддзахадон æвзагыл æххæст цæуы.  
3. Паддзахадон æмæ муниципалитеты органтæ физикон æмæ юридикон гоймæгты курдиатты, хъæстыты æмæ хъуыдыйæдты райсынц, æркæсынц сæм æмæ дзуапп раттынц паддзахадон æвзагыл, Гуырдзыстоны закъондæттынадæй сфидаргонд цауты йеддæмæ.   
4. Уыцы муниципалитетты, цыран национ чысылдæр хæйтты минæвæрттæ компактонæй цæрынц, паддзахадон æмæ муниципалитеты органтæ æххæстбарджын сты, сбæлвырд кæной Гуырдзыстоны иумæйаг административон кодексæй æркастгонд хицæнхуыз фæтк, кæцы нысан кæны, бахъуыды цауы, национ чысылдæр хæйттæм æмбæлгæ гоймаджы ‘рдыгæй муниципалитеты органы ацы национ чысылдæр хæйтты æвзагыл бавдыст курдиаты, хъасты, ууыл лæвæрд дзуаппы тæлмацы. Уыимæ, официалон тых æрмæст æмбæлон тексты оргигиналæн ис. 
Гуырдзыстоны 2020 азы 15 июлы Органон закъон №6871 – веб-фарс, 28.07.2020аз.
Статья 12. Барадсфæлдыстады æмæ закъондæттæн куыстады æвзаг   
1. Нормативон акт хъуамæ бацæттæгонд æрцæуа æмæ рапарахат уа гуырдзиаг æвзагыл, фæлæ Абхазийы Автономон Республикæйы территорийыл – афтæ-ма абхазаг æвзагыл дæр. Нормативон акт гæнæн ис æнæпаддзахадон æвзагыл дæр рапарахат уа, фæлæ ахæм текстæн официалон тых нæй. 
2. Уыцы муниципалитеты, цыран национ чысылдæр хæйтты минæвæрттæ компактонæй цæрынц, муниципалитеты орган, бахъуыды цауы, сифтонг кæндзæн уый ‘рдыгæй райсгæ нормативон акты ацы национ чысылдæр хайы æвзагыл тæлмацы. Уыимæ, официалон тых æрмæст æмбæлон тексты оргигиналæн ис. 
3. Гуырдзыстоны Парламенты закъондæттæн инициативы фæткæй закъонпроект æмæ закъондæттæн хъуыдыйад гуырдзиаг æвзагыл бавдыст уыдзæн.

Гуырдзыстоны 2020 азы 15 июлы Органон закъон №6871 – веб-фарс, 28.07.2020аз.
Статья 13. Тæрхонкæнынады æвзаг   
Гуырдзыстоны Конституцийы æмæ процессон закъондæттынадмæ гæсгæ, тæрхонкæнынад æххæст цæуы паддзахадон æвзагыл. Гоймагæн, кæцы паддзахадон æвзаг нæ зоны, лæвæрд цæуы тæлмацгæнæг.   
Статья 14. Æвзаг Гуырдзыстоны æфсæддон æмæ æндæр æфсæддонгонд тыхты спайда кæнын  
1. Гуырдзыстоны æфсæддон æмæ æндæр æфсæддонгонд тыхтæ официалон куыстады æххæст кæнынц гуырдзиаг æвзагыл, уыцы цауы йеддæмæ, кæд закъонæй кæнæ Гуырдзыстоны æхсæнадæмон бадзырдæй кæнæ фидыдæй æндæр фæтк ис сфидаргонд. 
2. Гуырдзыстоны æфсæддон æмæ æндæр æфсæддонгонд тыхты куыстуаты æмæ æфсæддон бардзырдты æвзаг у гуырдзиаг. 

Статья 15. Печаты, штампы, штемпелы, бланкы тексты æвзаг  
Паддзахадон орган, муниципалитеты орган печаты, штампы, штемпелы, бланкы тексты паддзахадон æвзагыл кæны. Бахъуыды цауы, æмбæлон текст гæнæн ис иуæй-иу æнæпаддзахадон æвзагыл дæр амынд æрцæуа.  
Гуырдзыстоны 2020 азы 15 июлы Органон закъон №6871 – веб-фарс, 28.07.2020аз.
Сæр IV
Æддагон æмахастыты æвзаг 
Статья 16. Æддагон æмахастыты æвзаг 
Гуырдзыстоны паддзахадон хицауады минæвар хæсджын у æддагон æмахастыты паддзахадон æвзаджы сферæйы æхсæнадæмон барады нормæтæй æркастгонд барты спайда кæна. 

Сæр V
Æвзæрстыты, референдумы, плебисциты, конкурсы, аттестацийы æмæ официалон мадзалы æвзаг  
Статья 17. Æвзæрстыты æвзаг 
Æвзæрстыты процессы кандидаттæ регистраци кæнынц, аккаг документаци арæзт цæуы æмæ  æвзарæн процедурæтæ æххæст цæуы паддзахадон æвзагыл, Гуырдзыстоны органон закъонæй (Гуырдзыстоны æвзарæн кодекс) сфидаргонд цауты йеддæмæ.   
Статья 18. Референдумы æмæ плебисциты æвзаг 

1. Референдум æмæ плебисцит цæттæ цæуы æмæ уагъд цæуы паддзахадон æвзагыл,  Гуырдзыстоны органон закъонæй (Гуырдзыстоны æвзарæн кодекс) сфидаргонд цауты йеддæмæ.    
2. Референдумы æмæ плебисциты ауадзынæн бюллетентæ æмæ референдумы æмæ плебисциты фæстиуæгæн райсгæ уынаффæтæ офоримтгонд цæуынц паддзахадон æвзагыл, Гуырдзыстоны органон закъонæй (Гуырдзыстоны æвзарæн кодекс) сфидаргонд цауты йеддæмæ.
Статья 19. Конкурсы æмæ аттестацийы æвзаг 
Паддзахадон æмæ муниципалитеты органты «Æхсæнадон куыстуаты тыххæй» Гуырдзыстоны закъонæй, афтæ-ма æндæр закъондæттæн æмæ закондæлбаруæвæг нормативон акттæй æркастгонд конкурсы æмæ аттестацийы ауадзынц æмæ уыимæ бастгонд документацийы скæнынц паддзахадон æвзагыл. 

Статья 20. Официалон мадзалы æвзаг 
1. Паддзахадон органы, муниципалитеты органы, уагдоны, организацийы, кондады официалон мадзал уагъд цæуы паддзахадон æвзагыл, кæд Гуырдзыстоны закъондæттынадæй æндæр исты нæй сфидаргонд. Кæд официалон мадзалыл раныхасгæнæг æнæпаддзахадон æвзагæй пайда кæны, уæд уый раныхас паддзахадон æвзагыл тæлмац цæуы.  

2. Уыцы муниципалитеты, цыран национ чысылдæр хæйтты минæвæрттæ компактонæй цæрынц, бынæттон нысаниуæгон официалон мадзал (Муниципалитеты органы рабадты йеддæмæ) гæнæн ис ацы национ чысылдæр хайы æвзагыл уагъд æрцæуа. 

3. Ацы статьяйы фыццаг пункт нæ парахат кæны Гуырдзыстоны территорийыл ауадзинаг æхсæнадæмон официалон мадзалыл.  

Сæр VI
Сæрмагонд номы æмæ æндæр номæвæрды æвзаг 
Статья 21. Географион объекты номæвæрд 
Географион объекты номимæ бастгонд фарстатæ регулиргонд цæуынц «Географион объектты номæвæрды тыххæй» Гуырдзыстоны закъонæй. 

Статья 22. Номы, фыды номы æмæ мыггаджы ныффыст   
1. Гуырдзыстоны æмбæстаджы, Гуырдзыстоны бындурон цæрæг гоймаджы номы, фыды номы æмæ мыггагы официалон регистраци æххæст цæуы паддзахадон æвзагыл, Гуырдзыстоны закъондæттынадæй сфидаргонд фæткæй.  
2. Ном, фыды ном æмæ мыггаг паддзахадон æвзагæй æндæр æвзагыл æмæ æндæр æвзагæй паддзахадон æвзагыл æмбæлон литературон æвзаджы нормæтæй сбæлвырдгонд транслитерацийы фæткы хъахъхъæдæй лæвæрд æрцæудзæн. 

Паддзахадон органы, муниципалитеты органы, уагдоны, организацийы, кондады номæвæрды æвзаг мадзал уагъд цæуы паддзахадон æвзагыл, кæд Гуырдзыстоны закъондæттынадæй æндæр исты нæй сфидаргонд. Кæд официалон мадзалыл раныхасгæнæг æнæпаддзахадон æвзагæй пайда кæны, уæд уый раныхас паддзахадон æвзагыл тæлмац цæуы.  

 Статья 23. Паддзахадон органы, муниципалитеты органы, уагдоны, организацийы, кондады номæвæрды æвзаг 

1. Паддзахадон органы, муниципалитеты органы официалон номæвæрд конд цæуы æмæ пайдагонд цæуы паддзахадон æвзагыл. Ацы номæвæрд паддзахадон æвзагимæ иумæ гæнæн ис пайдагонд æрцæуа иуæй-иу æнæпаддзахадон æвзагыл дæр, фæлæ уыцы муниципалитеты, цыран национ чысылдæр хæйтты минæвæрттæ компактонæй цæрынц, - афтæ-ма ацы национ чысылдæр хæйтты æвзагыл дæр.  
2. Уагдоны, организацийы номæвæрд паддзахадон реестры паддзахадон æвзагыл хаст æрцæудзæн.  
3. Сæрмагонд барады юридикон гоймаджы номæвæрд свæййы Гуырдзыстоны закъондæттынадæй сфидаргонд фæткæй.  
4. Ацы статьяйы фыццаг-3-æм пункттæй æркастгонд номæвæрдты аккаг нормæтимæ нембæлынад паддзахадон æвзаджы Департаменты рекомендацимæ гæсгæ хъуамæ сраст уа.  

Сæр VII
Æхсæнадон информаци дæттыны æмæ массивон информацийы фæрæзты æвзаг 

Статья 24. Æхсæнадон информаци дæттыны æвзаг 
Æхсæнадон информаци дæтттынæн æмбæлгæ курдиаты, хъусинаджы, сæргæндты фысты, плакаты, абрæйы, афишæйы, рекламæйы, æндæр визуалон информацийы текст паддзахадон æвзагыл æххæст цæуы. Бахъуыды цауы, æмбæлон информаци гæнæн ис амынд æрцæуа æнæпаддзахадон æвзагыл дæр, фæлæ уыцы муниципалитеты, цыран национ чысылдæр хæйтты минæвæрттæ компактонæй цæрынц, - афтæ-ма ацы национ чысылдæр хæйтты æвзагыл дæр.  

Статья 25. Æхсæнадон информаци дæттынæн æмбæлгæ фыстаты равдыст æмæ равæрд   
1. Æхсæнадон информаци дæттынæн æмбæлгæ фысты паддзахадон æвзагыл равдисын æнæмæнгхъæугæ у.  

2. Æхсæнадон информаци дæттынæн æмбæлгæ фысты æнæпаддзахадон æвзагыл (се ‘хсæн, национ чысылдæр хæйтты æвзагыл) равдисыны фæткы бакусдзæн æмæ сфидар кæндзæн паддзахадон æвзаджы департамент. 

  3. Ацы закъонæй сбæлвырд цауты официалон номæвæрды паддзахадон æмæ æнæпаддзахадон æвзæгтыл дæттгæйæ паддзахадон æвзагыл сæххæстгонд текст æвæрд цæуы разæй (галиуфарс кæнæ уæлейæ), фæлæ æнæпаддзахадон æвзагыл сæххæстгонд текст – фæстæ  (рахизфарс кæнæ бынæй).   
4. Официалон номæвæрды гуырдзиаг, абхазаг æмæ æнæпаддзахадон æвзæгтыл дæтгæйæ гуырдзиаг текст æвæрд цæуы разæй (галиуфарс кæнæ уæлейæ), абхазаг текст – центры, фæлæ æнæпаддзахадон æвзагыл сæххæстгонд текст – фæсте (рахизфарс кæнæ бынæй).   

5. Ацы статьяйы 3-аг æмæ 4-æм пункттæй æркастгондæй хицæнгонд цауы паддзахадон æвзагыл сæххæстгонд текст æнæпаддзахадон æвзагыл сæххæстгонд тексты размæ (галиуфарс кæнæ уæлейæ) æвæрд цæуы.
6. Æнæпаддзахадон æвзагыл сæххæстгонд тексты паддзахадон æвзагыл сæххæстгонд текстимæ иумæ пайдагæнгæйæ æнæпаддзахадонæвзагон тексты шрифт паддзахадонæвзагон тексты шрифтæй стырдæр ма хъуамæ уа. 

Статья 26. Бæрæгуатон æрмæджы æвзаг 

1. Паддзахадон органы, физикон кæнæ/та юридикон гоймаджы рдыгæй Гуырдзыстоны ахæлиу кæнынæн бæрæгуатон æрмæг, куыд æгъдау, паддзахадон æвзагыл уагъд цæуы (парахат кæны).

2. Æнæпаддзахадонæвзагон бæрæгуатон æрмæгæн хъуамæ йемæ уа тæлмац паддзахадон æвзагыл, уыцы цауы йеддæмæ, кæд ацы æрмæг æрмæст æнæпаддзахадонæвзагон цæрджытæн у.   
Статья  27. Дзыллон информацийы æвзаг 
Дзыллон информацийы æвзагимæ бастгонд фарстатæ регулиргонд цæуынц «Дзыллон информацийы тыххæй» Гуырдзыстоны закъонæй.  
Статья 28. Рекламæйы æвзаг 
Рекламæйы æвзагимæ бастгонд фарстатæ регулиргонд цæуынц «Рекламæйы тыххæй» Гуырдзыстоны закъонæй.  

Сæр VIII
Паддзахадон æвзаг æндæр сферæты спайдакæнын  
Статья 29. Фæлхасгæнæджы бар, информаци паддзахадон æвзагыл райса  
1. Фæлхасгæнæгæн бар ис, Гуырдзыстоны закъондæттынадæй сфидаргонд фæткæй æрдома æмæ райса информаци паддзахадон æвзагыл.  
2. Паддзахадон æвзаг нæ зонынад нæй гæнæн баххуыс кæнынæн нæ зæгъыны мотив уа. 
Статья 30. Æвзаг зонадон сферæйы спайдакæнын 
1. Гуырдзиагæвзагон уæлдæр ахуырадон (зонадон) уагдæтты академион (ахуырадон) къæпхæны райсынæн зонадон куысты бавдисын æмæ уый бахъахъхъæнын æххæст цæуы паддзахадон æвзагыл, уый йеддæмæ Гуырдзыстоны закъондæттынадæй сбæлвырдгонд цухдзинады цауы.  
2. Паддзахадон ахуырадон уагдоны зонадон иртасæны фæстиуджытæ, куыд æгъдау, оформитгонд æмæ рапарахатгонд цæуы паддзахадон æвзагыл.  
3. Гуырдзыстоны территорийыл зонадон иртасæны фæстиуджыты æнæпаддзахадон æвзагыл рапарахат кæныны цауы семæ хъуамæ уа резюме паддзахадон æвзагыл.  
4. Техникон документацийы, афтæ-ма хъуыддагкæнынады пайдагонд цæуы иууон терминологи. Терминологийы сбæлвырды æмæ спайда кæныны нормæты бæрæг кæны паддзахадон æвзаджы экспертты къамис.   
Статья 31. Æвзаг информатикæйы сферæйы спайдакæнын  
1. Паддзахад æххуыс кæны информацион технологиты гуырдзиаг æвзаг æххæстаргъджын спайдакæнынæны.   
2. Компьютерон (электронон) техникæ, кæцыйы паддзахадон æмæ муниципалитеты органтæ, æхсæнадон æмæ хицæн барады юридикон гоймæгтæ пайда кæнынц, тексты паддзахадон æвзагыл сæххæст кæныны гæнæндзинад хъуамæ дæтта.   

Статья 32. Æвзаг культурæйы сферæйы спайдакæнын 

Паддзахадон æвзаг райрæзыны æмæ æххæстаргъджын функционир кæныны нысанæй паддзахад æххуыс кæны:   
а) æндæр æвзагыл уæвæг аивадон, зонадон, политикон æмæ æндæр литературæйы паддзахадон æвзагыл тæлмац кæнын æмæ мыхуыры рауадзынæн;  
б) аудио-визуалон уацмысты паддзахадон æвзагыл тæлмац кæныны æмæ æргомæй алæвæрдæн.
Сæр IX
Паддзахадон æвзаг зоныны тыххæй домынад  
Статья 33. Паддзахадон æвзаг зоныны домынадимæ гоймаджы æмбæлондзинад  
Ацы закъоны 6-æм статьяйы 4-æм пункты домынадимæ гоймаджы æмбæлондзинад бæлвырдгонд цæуы:  
а) Паддзахадонæвзагон иумæйаг ахуырадон уагдоны кæнæ уæлдæр ахуырады уагдоны каст фæуыны бæлвырдгæнæг документæй;   
б) Гуырдзыстоны территорийыл Гуырдзыстоны закъондæттынадæй сфидаргонд фæткæй сырæзгæ æнæпаддзахадонæвзагон иумæйаг ахуырадон уагдоны каст фæуыны бæлвырдгæнæг документæй;   

в) Паддзахадон æвзаджы фæлварæны раттыны бæлвырдгæнæнæй.  
Статья 34. Паддзахадон æвзаджы фæлварæн 
1. Паддзахадон æвзаджы фæлварæны ауадзыны фæткы паддзахадон æвзаджы Департаментимæ разыйæ бакусдзæн æхсæнадон барады юридикон гоймаг – аргълæвæрды æмæ фæлварæнты национ центр æмæ йæ сфидар кæны Гуырдзыстоны хицауад.   
2. Паддзахадон æвзаджы фæлварæны ауадзын сифтонг кæндзæн æхсæнадон барады юридикон гоймаг – аргълæвæрды æмæ фæлварæнты национ центр.

3. Паддзахадон æвзаджы фæлварæны фæстиуæгмæ гæсгæ, Гуырдзыстоны закъондæттынадæй сфидаргонд паддзахадон æвзаг зоныны домынадимæ бастгонд гоймаджы æмбæлондзинады бæлвырдгæнæг документы (бæлвырдгæнæны) ратдзæн  паддзахадон æвзаджы Департамент.
Сæр X
Паддзахадон æвзаг бахъахъхъæныны паддзахадон контроль æмæ æмбæлон паддзахадон уагдæтты барлæвæрдтæ ацы сферæйы

Статья 35. Паддзахадон æвзаг бахъахъхъæныны паддзахадон контроль  
Паддзахадон æвзаг бахъахъхъæныны паддзахадон контролы йæхи барлæвæрдты фæлгæтты æххæст кæнынц:   
а) Гуырдзыстоны Парламент;  
б) Гуырдзыстоны хицауад;  
в) муниципалитеты органтæ;  
г) паддзахадон æвзаджы Департамент.  

Статья 36. Паддзахадон æвзаджы Департамент  
1. Ацы закъонæй æмæ æндæр закъондæттæн акттæй сбæлвырдгонд фæлгæтты паддзахадон æвзаджы конституцион статусы хъахъхъæныны æмæ популяризацийы, гуырдзиаг литературон æвзаджы нормæты сбæлвырды æмæ сфидар кæныны сифтонг кæндзæн паддзахадон æвзаджы Департамент. Уый ацы закъоны бындурыл сырæзгæ æхсæнадон барады юридикон гоймаг у. 

2. Паддзахадон æвзаджы Департаменты уагæвæрды бæлвырд кæны Гуырдзыстоны хицауад. 

3. Паддзахадон æвзаджы Департаменты сæрдары бынатыл снысан кæны æмæ йæ бынатæй ссæрибар кæны Гуырдзыстоны премьер-министр. 

4. Паддзахадон æвзаджы Департаменты куыстады паддзахадон контролы æххæст кæны Гуырдзыстоны хицауад. 

5. Паддзахадон æвзаджы Департамент финансгонд цæуы Гуырдзыстоны паддзахадон бюджетæй. 
6. Паддзахадон æвзаджы Департамент:  

а) сифтонг кæндзæн паддзахадон æвзаджы хъахъхъæныны, рæзыны æмæ спайдакæныны сферæйы иууон политикæйы сæххæст кæныны;   
б) бакусы æмæ мыхуыры рауадзы паддзахадон æвзаджы хъахъхъæнын æмæ рæзынæн æнæмæнгхъæугæ нормативон актты;  
в) хъусдары ацы закъоны æххæст кæнынмæ;  
г) аразы паддзахадон æвзаджы эспертты къамис æмæ къамисы ‘рдыгæй бакуыстгонд гуырдзиаг литературон æвзаджы нормæты æмæ терминологон стандартты сфидар кæнынæн бавдисы Гуырдзыстоны хицауадæн;   
д) сифтонг кæны паддзахадон æвзаджы иууон программæйы бакусынæн æмæ координаци кæны уый сæххæст кæнынæн;   
е) паддзахадон æмæ муниципалитеты органтæн, æхсæнадон æмæ сæрмагонд барады юридикон гоймагæн дæтты рекомендацитæ æвзаг спайдакæныны сферæйы уæвæг хæлдтыты скуынæг кæнынæн;   
ж) ацы закъоны æмæ гуырдзиаг литературон æвзаджы нормæты фехæлды цауы æххæстбарджын у фехъусын кæна паддзахадон органæн халыны ‘рдæм Гуырдзыстоны закъондæттынадæй сбæлвырдгонд дзуаппдæттынады мадзалы спайдакæныны домынадæй;  
з) æххæст кæны информацион æмæ методикон ифтонгады мадзæлтты паддзахадон æвзаджы сферæйы;  
и) æххæст кæны паддзахадон æвзаджы Департаменты уагæвæрдæй бæрæггонд æндæр барлæвæрдты.  
7. Паддзахадон æвзаджы экспертты къамисы сæрдар æмæ уæнгты снысан кæны паддзахадон æвзаджы Департаменты сæрдар.  
8. Паддзахадон æвзаджы Департаменты бавдыстæй Гуырдзыстоны хицауады ‘рдыгæй сфидаргонд гуырдзиаг литературон æвзаджы нормæты æмæ терминологон стандартты хъахъхъæнын алкæмæн æнæмæнгхъæугæ у.   
9. Паддзахадон æвзаджы Департамент æххæстбарджын у ацы закъонæй æркастгонд хæсты æмæ функциты сæххæсткæнынæн паддзахадон органтæй, æхсæнадон æмæ сæрмагонд барады юридикон гоймæтæй æмæ индивидуалон кондадтæй æрдома цахæмфæнды æхсæнадон информаци. 
10. Ацы статья 9-æм пунктæй æркастгонд паддзахадон органты æмæ гоймæгты ‘рдыгæй паддзахадон æвзаджы Департаментæн æнæраст æмæ æнæххæст информацийы бавдисын нымад цæуы информацийы нæуæвыныл. Информаци паддзахадон æвзаджы Департаментæн æрдомынæй 10 кусгæ боны æмгъуыдмæ хъуамæ бавдиса. 

Статья 37. Паддзахадон æвзаджы иууон программæ  
1. Паддзахадон æвзаджы Департамент паддзахадон æвзаджы экспертты къамисы рекомендацийы бындурыл Гуырдзыстоны хицауадæн сфидаркæнынæн бавдисы паддзахадон æвзаджы иууон программæйы.  
2. Паддзахадон æвзаджы иууон программæйы  сæххæсткæнын ифтонг кæнынц Гуырдзыстоны хицауады ‘рдыгæй бæрæггонд паддзахадон органтæ. 

3. Паддзахадон æвзаджы иууон программæ нысан кæны:  
а) паддзахадон æвзаг сахуыр кæнын кæй фæнды уыдоны интересты максималон ифтонгады; паддзахадон æвзаг сахуыр кæныны æмæ æвзагон культурæйы сбæрзонд кæныны нысанæй методикон æмæ ахуыргæнæн ресурсты бацæттæ кæныны; паддзахадон æвзаджы нырыккон домæнтæм гæсгæ ахуыр кæныны; æвзагон чысылдæр хæйтты къордты биллингон ахуырады æрфидар кæнын;        
б) паддзахадон æвзаджы структурæйы, историйы æмæ функционирады хирдыгонæдты фæд-фæдыл иртасыны; нырыккон гуырдзиаг иууон лексикографион ифтонгады; гуырдзиаг литературон æвзаджы нормæты æмæ терминологон стандартты æххæст корпусы бацæттæ кæныны;
в) паддзахадон æвзаджы æххæст технологон ифтонгады; æвзагон бæрæггæнæнты (текстты) нырыккон, æххæстаргъджын цифрон базæты скæныны; агуринаг, анализон-оперативон æмæ тæлмацгæнæн компьютерон программæйы бацæттæ кæныны.  
4. Паддзахадон æвзаджы иууон программæйы финанскæнынады Гуырдзыстоны паддзахадон бюджет сифтонг кæндзæн.  
5. Паддзахад æххуыс кæны паддзахадон æвзаджы иууон программæйы сæххæст кæныны нысанæй инвесторты æрбакæнынæн.

Сæр XI
Бæрндзинад паддзахадон æвзаджы тыххæй Гуырдзыстоны закъондæттынады фехалынæн
Статья 38. Бæрндзинад ацы закъоны фехалынæн
Ацы закъоны фехалыны тыххæй гоймаг дзуапп дæтты Гуырдзыстоны закъондæттынадæй сфидаргонд фæткæй.   
Статья 39. Паддзахадон æвзаджы тыххæй Гуырдзыстоны закъондæтынады фехалынæн дзуапдæттæг гоймæгтæ                                                  

1. Паддзахадон æмæ муниципалитеты органты, уагдæтты æмæ организацийы къухдариуæггæнджыты Гуырдзыстоны закъондæттынад хæсджын кæны персоналон бæрндзинад уыдонырдæм дæлбаргонд сферæйы паддзахадон æвзаджы тыххæй Гуырдзыстоны закъондæттынады фехалынæн.    
2. Лæггæдты сферæйы уагдон æмæ организаци, Гуырдзыстоны закъондæттынадмæ гæсгæ, хæсджын сты, бафидын кæной ацы сферæйы æмбæлон гæсады гоймагæн кæнæ радон кусæджы рдыгæй хицауадæн кæнæ физикон гоймагæн ацы закъоны фехалынæй райсгæ зианы.

Сæр XII
Ахизгæ æмæ хатдзæгон уагæвæрдтæ
Статья 40. Закъоны архайынады тыххæй сæххæстгæнинаг мадзæлттæ   
1. 2016 азы 1-аг февралмæ:
а) Гуырдзыстоны хицауад сфидар кæнæд æхсæнадон барады юридикон гоймаджы – паддзахадон æвзаджы департаменты уагæвæрд æмæ структурæ, сбæрæг кæна йæ исбоны сарæзты фæтк;  
 б) Гуырдзыстоны премьер-министр гæсады бынатыл снысан кæнæд паддзахадон æвзаджы Департаменты сæрдар.  
2. 2016 азы 14-æм апрелмæ Гуырдзыстоны хицауад сфидар кæнæд:  
а) паддзахадон æвзаджы иууон программæ; 
б) гуырдзиаг литературон æвзаджы нормæтæ æмæ терминологон стандартты;  
в) паддзахадон æвзаджы фæлварæны ауадзыны фæтк.  
3. Гуырдзыстоны финансты министрад «Гуырдзыстоны 2016 азы паддзахадон бюджеты тыххæй» Гуырдзыстоны закъоны проекты бацæттæ кæнгæйæ сифтонг кæнæд уым ацы закъонмæ гæсгæ бюджетон фæрæзты равдисын.   
 Статья 41. Закъоны архайынад 
1. Ацы закъон, ацы закъоны 33-æм, 34-æм, 36-æм æмæ 37-æм статьяты йеддæмæ, архайын райдайæд 2016 азы 1-аг январæй.  
2. Ацы закъоны 36-æм статьяйы фыццаг -5-æм пунктыты, 6-æм пункты «а»-«е», «з» æмæ «и» дæлпункттæ æмæ 7-æм-10-æм пуктытæ архайын райдайæд 2016 азы 1-аг январæй.   
3. Ацы закъоны 33-æм æмæ 34-æм статьятæ, 36-æм статьяйы 6-æм пункты «ж» дæлпункт æмæ 37-æм статья архайын райдайæд 2016 азы 14-æм февралæй.  
Гуырдзыстоны президент Маргвелашвили Гиорги  
Кутаис,

22 июль 2015 аз.

